
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᑎᑎᖃᖁᑎᖏᓐᓂ ᓈᓴᐅᑎᓕᒃ: 08MN053 

ᒫᔾᔨ 23, 2020 

 

ᓄᓘᔭᓕᕆᓂᕐᒥᒃ ᑎᑎᖃᖅᑖᖃᑕᐅᓂᐊᖅᑐᑦ 

 

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ ᑐᔪᖅᑕᐅᔪᑦ 

 

ᐱᔾᔪᑎᓕᒃ: U ᓄᑖᕈᕆᐊᖅᑕᐅᓂᖏᑦ ᖃᓄᐃᓕᐅᖁᔭᐅᓂᕐᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᔾᔪᑎᖃᖅᑐᓂᒃ ᐊᓯᔾᔨᖅᑕᐅᓂᖏᓐᓂᒃ ᐋᕿᐅᒪᔭᐅᓂᖏᑦ ᐊᒻᒪᓗ ᖃᖓᐅᓂᐊᓕᕐᓂᖏᑦ 

ᐱᕙᓪᓕᐊᑎᑕᐅᔪᒪᔪᓂᒃ ᑲᑎᒪᕕᒃᓴᐃᑦ ᐹᕕᓐᓛᓐᑯᑦ ᓴᕕᒃᓴᖅᓯᐅᑏᑦ ᐅᔭᕋᖕᓂᐊᖅᑏᑦ ᑯᐊᐳᕇᓴᒃᑯᑦ 

ᐱᓕᕆᐊᕆᕙᓪᓕᐊᔪᒪᔭᖏᑦ ᑐᒡᓕᕆᔭᐃᑦ 2 ᐱᕙᓪᓕᐊᕐᓂᕐᒧᑦ ᐱᒋᐊᖅᑎᑦᑐᒪᔭᖏᑦ 

 

 

ᐃᓚᒋᔭᐅᖃᑦᑕᖅᑐᓕᒫᓄᑦ: 

 

ᐅᖃᐅᓯᐅᓚᐅᖅᑐᓂ ᑕᐃᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᖏᓄᑦ (ᐊᕙᑎᓕᕆᔨᒃᑯᑦ ᑲᑎᒪᔩᓘᓐᓃᑦ ᑖᒃᑯᓇᓂ) 

ᓴᕿᑎᑦᑎᓚᐅᖅᑐᑦ ᓇᓗᓇᐃᔭᐃᔾᔪᑎᖏᓐᓂᒃ ᑕᒫᓂ ᒫᔾᔨ 12-ᒥᓗ 13-ᒥᓗ, 2020-ᒥ, ᐱᔾᔪᑕᐅᓂᖏᓐᓂᒃ ᐃᓄᓕᒫᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓘᑕᐅᓂᖏᑦ ᐊᕙᑎᓕᕆᔨᒃᑯᑦ ᓄᖃᖅᑎᑦᑎᓕᓚᐅᖅᑐᑦ ᐊᑐᖅᑕᐅᓂᐊᓚᐅᕋᓗᐊᖅᑐᓂᒃ 

ᓇᖕᒥᓂᖅ ᐃᓄᐃᑦ ᑎᑭᔅᓯᒪᓗᑎᒃ ᐱᓕᕆᐊᖑᓯᒪᔪᓂᒃ ᐱᔾᔪᑎᖃᖅᑐᓂᒃ ᑲᑎᒪᕕᒃᓴᖏᓐᓂᒃ, ᓄᓇᓕᖕᒥᐅᓪᓗ 

ᐅᖃᖃᑎᒌᒡᕕᒃᓴᕆᓂᐊᓚᐅᖅᑕᖏᓐᓂᒃ  ᐊᒻᒪᓗ ᑲᑎᒪᕙᒌᕐᓂᐊᓚᐅᖅᑐᓂᒃ, ᓈᓚᒋᐊᖅᑐᕐᕕᒃᓴᐅᑉ 

ᑲᑎᒪᕐᔪᐊᕐᕕᐅᓂᐊᖅᑑᑉ ᓯᕗᓂᐊᒍᑦ ᑲᔪᓯᓂᐊᓚᐅᖅᑐᓂᒃ, ᐃᖃᓗᖕᓂ, ᑕᒪᓂ ᒫᔾᔨ 16-ᒥᒃ 25-ᒧᑦ, 2020-ᒥ 

ᐃᓚᒋᔭᐅᓪᓗᑎᒃ ᖃᐅᔨᓴᑦᑎᐊᕆᐊᖃᕐᓂᖏᓐᓄᑦ ᐹᕕᓐᓛᓐᑯᑦ ᓴᕕᒃᓴᖅᓯᐅᑏᑦ ᐅᔭᕋᖕᓂᐊᖅᑏᑦ ᑯᐊᐳᕇᓴᖏᓐᓂ, 

ᑐᒡᓕᕆᔭᐅᑎᑦᑐᒪᔭᖏᓐᓂᒃ 2 ᐱᕙᓪᓕᐊᑎᑦᑐᒪᔭᖏᓐᓂᒃ ᑐᒃᓯᕋᐅᑎᓕᐊᕆᓯᒪᔭᖏᓐᓂᒃ ᐱᓕᕆᐊᕆᔪᒪᓂᖅ. ᑲᑎᒪᔩᑦ 

ᖃᐅᔨᑎᑦᑎᒐᒥᒃ ᓄᖃᖅᑎᑕᐅᓂᖏᓐᓂᒃ ᑕᒪᒃᑯᐊ ᑲᑎᒪᓂᕆᔭᐅᓂᐊᓚᐅᖅᑐᑦ, ᑲᑎᒪᔩᑦ ᖃᐅᔨᒪᔭᖏᓐᓂᒃ 

ᑎᑎᕋᖅᓯᒪᓚᐅᖅᑐᑦ ᐃᒪᐃᓕᖓᔪᓂᒃ: “…ᑕᒪᒃᑯᐊ ᑲᑎᒪᓂᕆᔭᐅᓂᐊᓚᐅᖅᑐᑦ ᐊᑐᖅᑕᐅᔾᔮᕈᓐᓃᖅᑐᑦ ᐃᓄᐃᑦ ᓇᖕᒥᓂᖅ 

ᑎᑭᓯᒪᓗᑎᒃ ᑲᑎᒪᓂᐊᓚᐅᕐᓂᖏᑦ, ᐊᕙᑎᓕᕆᔨᒃᑯᓪᓗ ᐋᖀᒋᐊᖅᑎᑦᑎᓂᐊᓕᖅᓱᑎᒃ ᖃᖓ ᐊᒻᒪᓗ 

ᖃᓄᐃᓕᖓᓂᐊᖅᑐᓂᒃ ᑲᑎᒪᓂᕆᔭᐅᖔᕐᓂᐊᖅᑐᓂᒃ, ᓂᕆᐅᒋᔭᐅᓪᓗᑎᒃ ᐊᑐᕈᓐᓇᓚᖓᓂᖏᓐᓂᒃ ᑕᒪᐃᓐᓂᒃ 

ᐅᖄᓚᐅᑎᒃᑯᑦ ᑲᑎᒪᖃᑦᑕᓚᖓᓕᕐᓂᖅ ᐊᒻᒪᓗ ᑎᑎᖃᑎᒍᑦ ᐅᖃᐅᓯᒃᓴᓂᒃᑕᐅᔪᖃᑦᑕᕈᓐᓇᕐᓂᖏᓐᓂᒃ 

ᐱᓇᓱᐊᕈᓯᒐᓴᐅᓂᐊᖅᑐᓂ ᐊᒡᒋᖅᐸᓪᓕᐊᔪᓂ.”  

 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᕆᐅᓚᐅᕋᓗᐊᖅᓱᑎᒃ ᑕᒪᑐᒪᓂ ᐱᓇᓱᐊᕈᓯᕐᒥ ᓴᕿᑦᑎᑦᑎᔪᓐᓇᕐᓂᐊᕐᓂᖅ ᑕᐃᒃᑯᓂᖓ 

ᐋᕿᒋᐊᖅᑕᐅᓯᒪᓕᖅᑐᓂᒃ ᑲᑎᒪᕕᒃᓴᓕᐊᕆᔭᐅᓂᐊᖅᑐᓂ ᐅᖄᓚᐅᑎᒃᑯᑦ ᐱᒻᒪᕆᐅᓂᐊᖅᑐᓂᒃ ᐃᓕᑕᕆᔭᐅᓯᒪᓗᑎᒃ 

ᐅᖃᐅᓯᐅᓯᒪᔪᑦ ᐱᔾᔪᑎᖃᖅᑐᑦ ᐱᓕᕆᐊᕆᔭᐅᔪᒪᓂᒃ ᐃᓱᒫᓘᑕᐅᔪᓂᒃ, ᑲᑎᒪᔭᖅᑐᖃᑕᐅᓯᒪᕙᒃᑐᓄᑦ ᐅᓪᓗᒥᒧᑦ ᑎᑭᓪᓗᒍ, 

ᑲᑎᒪᔩᑦ ᑐᑭᓯᓯᒪᓕᖅᐳᑦ ᒫᓐᓇᓵᖅ ᑎᓕᔭᐅᓯᒪᓕᖅᑐᓂᒃ ᐃᓄᓕᒫᖅᓯᐅᑎᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᐅᓚᑦᑎᔨᖏᓂᒃ 

ᓄᓇᕗᒻᒥ ᑲᓇᑕᓕᒫᒥᓗ ᐊᑐᖁᔭᐅᓕᖅᑐᓂᒃ ᐃᖃᓇᐃᔭᕐᕕᐅᔪᑦ, ᐃᓕᓐᓂᐊᕐᕕᑦ, ᐊᒻᒪᓗ ᐸᐃᕆᕕᑦ 

ᒪᑐᔭᐅᖁᔭᐅᓂᖏᓐᓄᑦ ᐊᒃᑐᖅᓯᓯᒪᔪᓐᓇᕐᒪᑕ ᐃᓚᖏᓐᓂᒃ ᑲᑎᒪᖃᑕᐅᔪᓐᓇᕐᓂᖏᓐᓂᒃ ᐋᕿᐅᒪᔭᐅᔪᓂᒃ 

ᓴᕿᑎᑦᑎᒐᓗᐊᕈᑎᒃ ᐅᖄᓚᐅᑎᒃᑯᑦ ᑲᑎᒪᕕᒃᓴᓂᒃ ᐃᓚᐅᕙᒃᑐᓄᑦ. ᐊᕙᑎᓕᕆᔨᒃᑯᑦ ᐃᖃᓇᐃᔭᕐᕕᖓ ᑕᐃᒫᒃᑕᐅᖅ 

ᐊᒃᑐᖅᑕᐅᓯᒪᖃᑕᐅᕗᖅ, ᐃᖃᓇᐃᔭᖅᑎᖏᑦ ᐅᖄᓚᐅᐅᑎᒃᑯᑦ ᖃᕆᑕᐅᔭᒃᑯᓪᓗ ᐱᓕᕆᓕᖅᓱᑎᒃ ᐊᒃᓱᕈᖅᑐᒃᑰᖃᑕᖅᓱᑎᒃ 

ᐊᔪᕐᓇᖃᑕᕐᓂᖏᓄᓪᓗ ᓄᓇᓕᓐᓂ ᐅᖄᓚᐅᑎᒃᑯᑦ ᐱᓕᕆᖃᑎᒌᒎᓐᓇᐅᑎᑦ, ᖃᕆᑕᐅᔭᒃᑯᓪᓗ ᐅᖓᓯᒃᑐᒃᑰᕈᑎᑦ ᓄᓇᕗᒻᒥ 

ᐊᔪᕈᑕᐅᕙᖕᓂᖏᓐᓄᑦ ᐊᒃᑐᖅᓯᓯᒪᓗᑕᐅᕙᖕᒥᒐᒥᒃ ᐊᑑᑎᖃᕈᓐᓇᕐᓂᖏᓐᓂᒃ ᐊᐅᓚᑦᑎᔭᑦᑎᓐᓄᑦ. ᐃᓕᑕᕆᓪᓗᒋᑦ ᑕᒪᒃᑯᐊ 

ᐱᕙᓪᓕᐊᓕᖅᑐᑦ ᐊᒻᒪᓗ ᐊᔪᕐᓇᕈᑕᐅᔪᓐᓇᕐᓂᖏᓄᓪᓗ ᐃᓚᐅᔪᓐᓇᕐᓂᖏᓐᓄᑦ ᐃᓚᖏᓐᓄᑦ ᑲᑎᒪᖃᑕᐅᕙᒃᑐᓄᑦ, 

ᑲᑎᒪᔨᑦ ᒫᓐᓇᐅᓕᖅᑐᖅ ᓴᕿᑎᑦᑎᔾᔮᕈᓐᓃᖅᑐᑦ ᐋᕿᒋᐊᖅᑕᐅᓯᒪᔪᓂᒃ ᑲᑎᒪᕕᒃᓴᕆᔭᐅᓂᐊᖅᑐᓂᒃ 

ᐃᓕᑕᕆᔭᐅᓯᒪᓇᔭᖅᑐᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ ᐱᔾᔪᑎᖃᖅᑐᓂᒃ ᐅᖄᓚᐅᑎᒃᑯᑦ ᑲᑎᒪᕝᕕᐅᓂᐊᓚᐅᖅᑐᓂᒃ. 

 

ᖃᓄᐃᓕᖓᓂᕆᓕᖅᑕᕗᑦ ᐊᓯᔾᔨᕋᔭᖅᐸᑦ ᐅᕝᕙᓗᓐᓃᑦ ᑎᒥᖁᑎᒋᔭᐅᔪᑦ ᓈᒪᔪᓂᒃ ᐱᕕᒃᓴᖃᑦᑎᐊᓚᐅᕐᓗᑎᒃ 

ᐋᕿᔪᓐᓇᕐᓂᕈᑎᒃ ᐊᐅᓚᑦᑎᓂᕆᕙᒃᑕᒥᓂᒃ ᐊᖑᒪᔪᓐᓇᕐᓂᐊᕐᒪᑕ ᒫᓐᓇᐅᓕᖅᑐᖅ ᖃᓄᐃᓕᖓᖁᔭᐅᓂᑦᑎᓐᓄᑦ, ᑲᑎᒪᔩᑦ 

ᖃᐅᔨᒋᐊᑦᑎᐊᒃᑲᓐᓂᕈᒫᖅᑐᑦ ᒪᓕᖕᓂᐊᖅᑕᖏᓐᓂᒃ ᐱᔾᔪᑎᖃᖅᑐᓂᒃ ᑭᖑᓂᐊᒍᑦ ᖃᓄᐃᓕᐅᕈᓐᓇᖅᓯᓂᖏᓐᓂᒃ. 

ᑕᐃᒪᐃᓕᖓᓂᖏᓐᓂᓗ ᒫᓐᓇᑲᓚᐅᖅ, ᑲᑎᒪᔩᑦ ᐱᔫᒥᓴᐃᕗᑦ ᐹᕕᓐᓚᓐᑯᓐᓂᒃ ᐊᒻᒪᓗ ᑲᑎᒪᔨᐅᖃᑕᐅᕙᒃᑐᓂᒃ 

ᐊᑐᖁᔨᓂᖅ ᐊᕙᑎᓕᕆᔨᒃᑯᑦ ᐱᐅᓯᕆᕙᒃᑕᖏᓐᓂ ᐃᓚᐅᖃᑕᐅᕙᒃᑐᑦ ᐅᖃᖃᑎᒌᖁᓪᓗᒋᑦ ᐱᔾᔪᑎᖃᖅᑐᓂᒃ ᓱᓕ 

ᐃᓱᒫᓘᑕᐅᓂᖏᓐᓂᒃ ᑕᐃᒃᑯᓂᖓ ᐱᕙᓪᓕᐊᑎᑕᐅᔪᒪᔪᓂᒃ, ᐊᔪᕐᓇᖏᑉᐸᑦ, ᐊᒻᒪᓗ ᐅᓂᑳᖁᓪᓗᒋᑦ ᖃᓄᑐᐃᓐᓇᖅ 

ᐋᖀᖃᑎᒋᒍᑎᒃᓴᖃᕈᓐᓇᕐᒪᖔᑕ, ᐊᑐᓕᖅᑎᐅᔪᓐᓇᕋᔭᖅᑐᓂᒃ ᐃᓱᒪᓘᑕᐅᓯᒪᔪᓄᑦ, ᑕᒪᐃᓐᓂ ᑲᑎᒪᖃᑕᐅᕙᒃᑐᓂ. 

ᐊᕙᑎᓕᕆᔨᒃᑯᑦ ᐊᑐᐃᓐᓇᐅᔪᓐᓇᖅᑐᑦ ᐃᑲᔪᕈᓐᓇᕐᓂᖅ ᑕᒪᒃᑯᐊ ᐱᓇᓱᐊᖅᑕᐅᓂᖏᓐᓂ, ᑐᒃᓯᕋᕐᕕᐅᒍᑎᒃ, 

ᐋᕿᔪᓐᓇᕐᓂᕐᒧᑦ ᐊᒻᒪᓗ/ᐅᕝᕙᓗᓐᓂᑦ ᐋᖀᖃᑎᒌᒑᓱᐊᖅᑎᐅᔪᓐᓇᕐᓂᖏᓂᒃ ᐅᖄᓚᐅᑎᒃᑯᑦ ᑲᑎᒪᓂᖏᓐᓂᒃ, ᐊᒻᒪᓗ 

ᓇᓗᓇᐃᔭᐃᔨᐅᔪᓐᓇᕐᓂᖅ ᖃᓄᐃᓕᖓᑦᑎᐊᕐᓂᖏᓐᓂᒃ ᒪᓕᒃᑕᐅᔪᓐᓇᕐᓂᖏᑦ, ᑕᐃᒫᒃ ᐅᔾᔨᖅᑐᑦᑎᐊᕐᓂᕐᒧᑦ 

ᖃᓄᐃᓕᖓᓗᑐᕐᓂᖏᓪᓗ ᖃᓄᐃᓕᔭᐅᔪᓐᓇᕐᓂᖏᓪᓗ ᐅᖃᐅᓯᐅᔪᓐᓇᕐᓂᐊᕐᒪᑕ, ᐅᓂᒃᑳᖅᑕᐅᑲᐅᑎᒋᔪᓐᓇᓂᐊᕐᓗᑎᒡᓗ 

ᐊᒻᒪᓗ ᓴᕿᐅᒪᑎᑕᐅᑲᐅᑎᒋᓗᑎᒃ ᖃᐅᔨᒪᔭᐅᓂᐊᕐᒪᑕ ᑕᒪᐃᓐᓄᑦ ᐃᓚᐅᕙᒃᑐᓄᑦ ᑲᑎᒪᔭᖅᑐᖃᑕᐅᕙᒃᑐᓄᑦ. 

 

ᑲᑎᒪᔩᑦ ᑲᔪᓯᕙᓪᓕᐊᓂᖏᓐᓂ ᓇᐅᑦᑎᖅᑐᐃᕙᓪᓕᐊᓂᕐᒥᒃ ᖃᓄᐃᓕᐅᖅᐸᓪᓕᐊᓂᖏᓐᓂᓗ ᐊᑐᓕᖅᑐᓂ 

ᐋᓐᓂᐊᓕᕈᑕᐅᔪᓐᓇᖅᑐᓂᒃ ᓄᕙᓕᕐᔪᐊᕐᓈᓗᖕᒧᑦ-19-ᒧᑦ (ᓄᑖᕌᓗᒃ ᐊᐃᑦᑐᖅᑕᐅᕙᓪᓕᐊᔪᖅ), ᑲᑎᒪᔨᑦ ᖁᔭᓕᕗᑦ 

ᑐᓴᖅᑎᑕᐅᖃᑕᕐᓂᖏᓐᓂᒃ ᐃᑲᔪᖅᓱᖅᑕᐅᓂᖏᓐᓂᓗ ᑕᒪᐃᓐᓄᑦ ᐃᓚᒋᔭᐅᕙᒃᑐᓄᑦ ᖃᐅᔨᓴᖅᑕᐅᕙᓪᓕᐊᓂᖓᓂᒃ 

ᑐᒡᓕᕆᔭᐅᔪᓂᒃ 2 ᐱᕙᓪᓕᐊᑎᑦᑎᔪᒪᓂᕐᒧᑦ ᐱᒋᐊᖅᑎᑕᐅᔪᒪᔪᓂᒃ, ᐃᓱᒪᒋᓪᓗᒋᑦ ᑕᒪᒃᑯᐊ ᐊᒃᓱᕈᓐᓇᕈᑕᐅᓕᖅᑐᑦ 

ᐊᒻᒪᓗ ᓂᕆᐅᒋᔭᐅᓚᐅᖏᑎᐊᖅᑐᑦ ᖃᓄᐃᓕᖓᓂᕆᓕᖅᑕᕗᑦ ᒫᓐᓇᐅᓕᖅᑐᖅ. 

ᐊᐱᖁᑎᒃᓴᖃᑐᐊᕈᕕᑦ ᑲᑎᒪᔩᑦ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᓯᕗᒧᑦ, ᐅᖃᕐᕕᐅᓂᐊᖅᐳᖅ ᑖᓐᓇ ᐊᑖᓂ 

ᐊᑎᓕᐅᖅᓯᒪᔪᖅ, ᓇᖕᒥᓂᖅ, ᐅᖄᓚᐅᑎᖓᓂ ᐅᕙᓂ (867) 983-4608 ᐅᕝᕙᓗᓐᓃᑦ ᖃᕆᑕᐅᔭᒃᑯᑦ 

ᑎᑎᖃᖅᑖᕐᕕᖓᒍᑦ ᐅᕙᓂ rbarry@nirb.ca.  

 

 

ᑎᑎᕋᖅᑐᖅ, 

 

 
 

ᕋᐃᔭᓐ ᐱᐅᕆ 

ᐃᖃᓇᐃᔭᖅᑎᓕᒫᓂᒃ ᑐᑭᒧᐊᒃᑎᑦᑎᔨ ᐊᐅᓚᑦᑎᔨᖓ 

ᓄᓇᕗᒻᒥ ᐊᕙᑎᓕᕆᔨᑯᑦ ᑲᑎᒪᔨᖏᓐᓂ 

 

 

ᐊᔾᔨᖏᓐᓂᒃ:  ᒦᒐᓐ ᓗᐊᑦ-ᕼᐅᐃᓪ - Megan Lord-Hoyle, ᐹᕕᓐᓛᓐᑯᑦ ᓄᓘᕐᔭᒥ ᐅᔭᕋᖕᓂᐊᕐᕕᖓᑕ   

  ᑯᐊᐳᕇᓴᖓᑦ 

